
· Mae pawb yn cael eu geni yn perthyn i deulu.  Mae Cristnogion yn credu fod yr uned deuluol yn sylfaenol i les unigolion a chymdeithas a hefyd i dwf a datblygiad y ddynolryw yn gyffredinol.
· Mae’r chwalfa sydd i’w weld yn ein cymdeithas yn adlewyrchiad o’r ffaith fod yr uned deuluol o dan fygythiad. 
· Mae pob adroddiad ac ymchwiliad gan fudiadau elusennol, academaidd a llywodraethol yn nodi bod teulu dau riant, sefydlog yn well i’r gymdeithas, yn llesol i rieni ac yn werthfawr tu hwnt i ddatblygiad plant.
· Yng ngolwg y Cristion, mae priodas yn sylfaen gadarn ac angenrheidiol ar gyfer datblygiad teuluoedd.  Mewn priodas lwyddiannus mae cariad, sefydlogrwydd a diogelwch yn elfennau cryf, naturiol ac mae rhain yn cyfrannu’n uniongyrchol at ddatblygiad hunan-barch, hyder ac aeddfedrwydd emosiynol plant.
· Mae rhai o elfennau gorau cymeriad dynol yn cael eu meithrin o fewn teulu hapus: cydweithio, parch at eraill, cyfrifoldeb, cyfeillgarwch a hunanddisgyblaeth.

Chwalfa’r Uned Deuluol
· Yn ystod yr 50 mlynedd diwethaf mae natur teuluoedd wedi newid llawer. Mae tor-priodas yn fwy cyffredin, felly mae teuluoedd yn aml yn cael eu chwalu. Mae tad a mam yn gallu byw cryn bellter oddi wrth ei gilydd a phlant yn gorfod teithio o le i le i weld eu rhieni. 
· Mae ail-briodasau yn weddol gyffredin ac mae nifer cynyddol o deuluoedd yn cynnwys llysfam, llystad, hanner brodyr a chwiorydd neu lysfrodyr a chwiorydd.
· Mae tor-priodas hefyd yn cael effaith ar neiniau a theidiau.
· Oherwydd nad yw priodas mor boblogaidd mae nifer o rieni’n cael partneriaid, a gall y rhain newid yn weddol aml.  Mae teuluoedd yn fwy ansefydlog.
· Pan mae teulu yn chwalu mae’r aelodau yn dioddef. (National Network for Child Care - NNCC. Part of CYFERNET, the National Extension Service Children Youth and Family Educational Research Network)
· Hunanoldeb, godineb, casineb, diffyg parch – mae nifer o resymau pam mae priodasau, ac yn eu sgîl teuluoedd, yn dioddef.  Mae teimladau negyddol, ymddygiad gwael a diffyg parodrwydd i gymodi i gyd yn groes i ewyllys Duw a’i fwriad i’r teulu.
Y Teulu a Christnogaeth

· Ceir cyfeiriadau cyson yn y Beibl at berthynas rhwng Duw â theuluoedd penodol. 

· Mae'r Beibl hefyd yn rhoi cyfarwyddyd ar sut y dylai aelodau o deuluoedd ymddwyn tuag at ei gilydd. Mae un o'r deg gorchymyn yn dweud wrth bob unigolyn am anrhydeddu ei dad a'i fam (Ex.20:12).
· Yn y TN mae llythyrau Paul yn sôn am gyfrifoldebau'r dyn i ddarparu ar gyfer ei deulu, gan ofalu am ei wraig a dysgu a disgyblu eu plant (Eff. 5:28; Eff.6:4). Dywedir hefyd fod gan rieni awdurdod dros eu plant.
· Ym mhennod olaf  llyfr y Diarhebion ceir darlun o wraig arbennig sy’n gweithio’n galed er lles ei theulu. 
· Mae cydbwysedd i fod yn y teulu rhwng gwaith a chyfrifoldebau’r tad a’r fam. Er mwyn dangos eu gwerthfawrogiad, dylai plant ufuddhau i’w rhieni. Mewn teulu agos mae pawb yn dymuno’r gorau i’r aelodau eraill.
· Gelwir Duw yn 'dad' ac Iesu Grist yn 'fab' iddo ac mae pwy bynnag sy'n Gristion yn 'blentyn i Dduw'. Mae Cristnogion hefyd yn disgrifio eu hunain fel 'teulu'r ffydd' gan gyfarch ei gilydd fel brodyr a chwiorydd 'yng Nghrist'.
· Mae Cristnogaeth yn ffydd sydd wedi ei seilio ar y patrwm teuluol. Mae cariad, undod, cefnogaeth a chyfeillgarwch yn elfennau cryf ynddi. 

Testunau Trafod
1. Sut byddech chi'n disgrifio'r teulu delfrydol? Trafodwch.

2. Pa fath o ffactorau sy'n achosi tensiwn yn y teulu?

3. Beth all unigolion ei wneud i sicrhau hapusrwydd a lles y teulu? Gwnewch restr.
Y Teulu


Braslun o’r safbwynt Cristnogol

















Noddwyd gan Ebeneser, Caerdydd (Cynllun Agape)

